Aalisarnerup teknikikkut iluarsartuussivigineqarnera pillugu Namminersornerullutik oqartussat nalunaarutissaattut siunnersuutip tusarniutigineqarneranit Qapp-miik (Qaarsuni aalisartut piniartut peqatigiiffianniik) akissut.

1. § 22. Imm. 4. Atortut uninngasut ninginneqartarnerannut aaliangersangaq ilanngussaaq 2-mitut ningittangarsorluni qassusersorlunilu qaleralinniarluni aalisarnermi atorneqartussatut malitassaq, ningittakkat qassutillu ninginnerini isui qernertunik erfalasortalinnik radarimut akisuttartulerlungit ninginneqartarnissaat akuerisinnaanngerujussuarparput.                        Peqqutingalungu kalaallit nunaanniippungut sikusartumi ukiorlu kaajallallungu imaatingut sikukkullu ningittakkersorluta qassusersorlutalu aalisartarluta silallu pissusaa malillungu naleqquttunik atortulersortarluta. Maannakkut atorneqartoq puttaqut pittaanerpaatut sikut ilulissallu ingerlasut ataavaallungit sumiiffimmini nikinnani uninngaannarsinnaasoq naleqqunnerpaatut atorneqarpoq. Taakkulu puttaqutit pinginnittup atianik, suminngaanneereranillu, angallatillu atianik, angallatillu ilisarnaataanik,  allanneqarsimallutik qaamanermullu akisuttartumik pilersimanissaat piumasaqaatitut allaqqanissaat piumasaraarput.                        Taamatut erfalasunik nalunaaqutsersuisoqalissappat radarimut akisuttartumik ikkussivinginikumik kialuunniit takorloorsinnaavaa qanoq sikunut ilulissanullu ingerlasunut naatissuutsinginissaa, taamaasillunilu ningittangaarsiutit qassutarsiutillu qanoq ikatsingilernissaat takuneqarsinnaalereerpoq, aattaallu taama immap naqqani piniutaarsiutit amerlatingilernernnik kinguneqassasoq ilisimangatsingu ningittangarsorluni qassusersorlunilu qaleralinniarnermi erfalasulerfik atorneqalissappat.             
2. Aamma erfalasulerfik bundgarninut atornissaa pisariaqanngittoq isumaqarpungut, bundgarnit sissami kikkunnilluunniit takuneqarsinnaasuniittarput puttaquterpassuaqartarlutillu takunngittoorneqarsinnaanatik.

3.  § 29. Qaleralinniarnermi atortut atortunut allanut minnerpaamik 50 meterinik ungasissuseqarnisaa ningittangarsorlini qaleralinniarnermi peertariaqarpoq.                                                                                                                                                                                                       Peqqutingalungu ningittangarsorluni qaleralinniarnermi ilaatingut nunami pituffik ataaseq atorlungu ningittakkat arlallit ninginneqarsinnaasarput, assersuutingalungu nuungajummi nunamut pitullutik sammiviit assingiinngittut sammivingineranni imminnut akornusersuunnertaqangittumik ningitsisoqartarpoq. Aammalu 50 meterip iluani nunamut pitullutik ningittakkat arlalippassuit ninginneqartarlutik, 50 meter atorneqaannassappat malitsinneqarlunilu ningittakkat 100 meterip iluani ataasiinnaasarnissaat aalisartut akornanni isumaqatingiinnginnermik pilersitsissasoq ilisimangatsingu. Tamatumalu kinguneranik aalisarfilerngusaannerit inikilliuunnerillu pilersinneqassasut isumaqaratta.                                                                                                                                                                                                                                                                                                                                                                                                       In. In. QAPP-mi (Qaarsuni aalisartut piniartut peqatingiiffianni) siulersuisut sinnerlungit siulittaasoq: Severin Nielsen

